
हवॉल्यह्यथ
फूलाजी तुल टाठाजियुन फोटुव अथस क्यथ तॖ ह्यॊतुन

दजि सॗत्य साफ करुन। टाठाजी ओस तसंुद मोल तॖ तस

ऑस्य पांछ़ वॅरी गॉमतॖ्य गुज़रेमतॖिस। 'वाय! अज़ ऑसिहिव

तॊह्य ज़िद'ॖ फूलाजी वॊन फोटुवस कुन वुछिथ। मगर

फोटुवस मंज़ ओस टाठाजी अज़ ति ज़न दयॖान।

फूलाजी प्यव याद। यनॖ तस खांदर कॊरुख, तनॖ ओस

टाठाजियस वोतमुत अकि अज़ाबॖ मॅंज़्य गुज़रान। फूलाजी

ओस नॖ वॉरिव्य गरस मंज़ स्वख। ग्वडनिकि द्वह ॖ प्यठय गॅयि

तसंॖज़ि हशि लीलावॅती तसंॖज़ नफरत तिक्याज़ि फूलाजी

ह ॖंद्य मॉल्य ओस नॖ जान ह्यॊत द्यॊत कॊरमुत। फूलाजी ओस

बी.ए. कॊरमुत तॖ शक्लि ति ऑस जान मगर तथ क्या

लॆविन्य ऑसॖ दिन्य? लीलावॅती ओस यि ज़ॉनिथ अथ

खांदरॖस आंकार कॊरमुत ज़ि टाठाजी ओस ओवरसेर तॖ तस

आसिहे जान माल। 'ओवरसेरन छा पॆठ्य वॉन्य कम

आमदॅनी आसान?' यी संूचिथ ऑस लीलावॅती नॆचिव्य

संॖदि खॉतर ॖ मोटर कारि ह ॖंज़ व्वमेद थॅवमच़ॖ। यॊदवॖय शिबन

जियन ऑस नॖ यिछ़ कांह मंग कॅरमच़ॖ मगर लीलावॅती ऑस

कथि कथि मंजॖ़य फूलाजी ह ॖंद्यन गरिक्यन यि शॆछ

वातनॖॉवमच़ॖ। "शिबन जियस छु दफ्तर गछॖ़नस बडॖ
तकलीफ गछ़ान। मैटेडोरस मंज़ व्वदनॖी रूज़्य रूज़्य छुस

बिचॉरिस कमर ताम ड्वक्योमुत। अख गर ॖ ओस ॲमिस

कार दिनस ति तैयार मगर मॆ दॊपुमख युहंुद गर ॖ छु शॅरीफ

गर।ॖ अद ॖ यि यिमन ख्वश करि, ति दिनस। असि क्या अथ

सनुन? लॅडकॖ छुख पनुन, व्वपर छुखॖ कांह?"

मगर लीलावॅती ह ॖं दि मुतॉबिक कॊर यूत कॅरिथ ति

फूलाजी ह ॖंद्यव गरिक्यव फॅकिरॊत। कार क्या, स्कूटर ताम

जूर्योख न।ॖ टाठाजियन दॊपुनख तॆ्र कोरि छम। क्या कर ॖ तॖ
कॊत वात?ॖ शिबन जियस ति वॅनिन खांदर ॖ ब्रोंठुय

असलियथ। दॊपुनस, "मॆ छुनॖ पूर ॖ ज़िदगॖी ज़ांह रशवॖ
रॊटमुत। पननॖिस पानस डाख कॅरिथ छिम शुर्य

परनॖाव्यमतॖ्य। अमि अलावॖ छुनॖ मॆ निश कॆं ह।" शिबन

जियस ओस तसंॖज़ि प्रथ कथि सॗत्य यितिफाक। दॊपुनस,

"सानि तरफॖ छवॖ नॖ कुनि कॖस्मचॖ फरमॉयिश, असि छु

सिर्फ पाननॖ्यार बकार।"

मगर लीलावॅती ओस नॖ पाननॖ्यार बकार। तस ऑस

कार बकार। तस ओस सु वख फीर्य फीर्य यिवान ॲछन

तल यॆलि तसंॖज़ दरॖकाकन्य गौरीशोरी नॆचिव्य संॖज़ि कारि

मंज़ तस निशि आयि तॖ मिठायि डबॖ ब्रोंठॖ कनि थॅविथ

वॊनुनस, "रवी जियस लॅजिस बलायि। राथ सूजॖ़हॅस

हॊवरॖ्यव वॅहरवॖॉदिस प्यठ कार। असि कॅरयॖ अज़ तथ पूज़ा

तॖ ग्वडनॖ्यथ वॉच़सॖय चॆ़य निश नॅवीद ह्यथ।" लीलावॅती दॊद

माज़ मगर लूकॖ वॆहवॅच़ द्रायस न्यबर ताम सॗत्य। लीलावॅती

हाववुॖन बीठ गौरीशोरी कारि मंज़ तिथकॅॖन्य ज़न तॖ ज़्यनॖ
प्यठय तस मोटरॖस खसनचॖ हॉल ऑस।

लीलावॅती ओस यि दोद वुल्ट ॖ पॉठ्य सन्योमुत। रनॗ्य

संॖदि समजावनॖ बावजूद च़ॊल नॖ तस यि कीन।ॖ शिबन

जियस ऑस माजि थी गछ़ान क्वकॖर। सु ओस न ओर तॖ न

योर। सोंचान ओस माजि वनॖ बडि तॖ यिनॖ तस कॆं ह

गछ़्यम। लीलावॅती ऑस न्वशि ह ॖं ज़ि प्रथ कुनि कथि कॖठ

कडान। तसंॖज़ि कामि सॗत्य ति ऑस नॖ तस बराबॅदी। यॆलि

हशि न्वशि पानवॅॖन्य कुनि कथि प्यठ तनाजॖ़ गछ़िहे, शिबन

जी ओस ज़नानी ब्यवॉरी करान। स्व बिचॉर ऑस दारि बर

त्रॊपरॖिथ वदुनाह करान तॖ पनुन पान लॊतरॖावान। हॆहरस

सॗत्य ओसुस जान सलाह मगर तस ओस नॖ गरस मंज़

चलान किहिन्य। गरिच सॉरयॖ कमांड ऑस हशि अथी।

फूलाजी ऑस यछ़ान नोकरी करनॖ्य मगर हशि

कॊरुनस साफ मनाह। नॆचिविस बॅरिन कन, "अगर यि

नोकरी करनि द्रायि, यि गछ़ी अथॖ तलॖ। बॆयि गरस मंज़ हय

यीच़ कॉम छॆ, सु कुस करि? तॆलि गॅयि यॆति दाय थवनॖ्य।"

फूलाजी ओस अख वस्फ। स्व ऑस नॖ हशि बुथि

लगान। यॊदवॖय हशि ह ॖंद्य वॅतीरन तस ॲंदरी डुबॖ डास ओस

थॊवमुत कॅरिथ मगर स्व ऑस तस तोति मॉज ज़ॉनिथ

खॅदमथ करान। गरस मंज़ ऑस्य कुल पॉंछ़ बॉच़। फूलाजी,

तसंुद रून शिबन जी, हश, हु्यहुर तॖ ल्वकुट दु्रय अजय।

बजि ज़ॉम वीनाजी ओस खांदर कॅरिथ। स्व ति ऑस हमेशॖ
माजि हंुदुय तरफ करान तॖ यूत पिलिहॆस त्यूत फूलाजी हयॖ

वॅकॖर वालान। अजय जी ओस नॊवुय नॊवुय नोकरी

लॊगमुत। फूलाजी ऑस गरिच सॉरयॖ कॉम नॅफीस पॉठ्य

ॲंजॖ़रावान तॖ कॉंसि ऑस नॖ शकायथ करनुक मोकॖ दिवान।

मगर हशि क्या करिहे? स्व ऑसॖस खॅदमथ करनॉव्य

करनॉव्य रथ वालान मगर कथि कथि प्यठ जु़रकि तॖ पामॖ
दिवान। "शिकस गरिच ऑसॖख, असि ति ऒनुथ शिकस।

त्रठ पॆयि तथ द्वहस यॆमि द्वह ॖ च़ॖ सोन आयख। ह्यथ ऑसिम

यिवान ॲमिस नॆचिविस, मगर मॆ ज़न वुन्योव वख्तॖ विज़ि।

नॆचुव ति छुम ॲंदरी गलान। यारन दोस्तन मंज़ ति रूद नॖ
बुथ दु्यन लायख।"

वार ॖ वार ॖ ह्यॊतुन फूलाजी दिलस प्यठ असर प्यॊन।

शिबन जी संॖदि तरफॖ ति गव नॖ तस कांह अथरॖॊट। तॅम्य

वॊनुस साफ ज़ि माजि खलाफ ह्यकॖ नॖ बॖ किहिन्य वॅनिथ।

फूलाजी यॆलि ति मालु्यन ऑस गछ़ान, तसंॖदिस मॉलिस

माजि ओस तस वुछिथ हॆह गछ़ान। मॉज ऑस ऒश हारान

मगर मोल ओस ॲंदरी दम फुट्य गछ़ान। वनि तॖ वनि

कस? कॗच़ि लटि वॊन तॅम्य कोरि ज़ि बॖ कर ॖ शिबन जियस

सॗत्य कथ मगर कोरि दिच़नॖस नॖ वथ। दॊपुनस, अमि सॗत्य

गछ़न मॆ वारय हालात खराब। यि बूज़िथ ओस मोल कोरि

नालॖमति रटान तॖ पननॖि लाचॉरी प्यठ वदान।

❄❄❄

फूलाजी ह ॖंज़ मॉज गॅयि ब्यमार तॖ टाठाजी गव तसंुद

वॉर्युव, युथ कें च़न द्वहन तस गर ॖ अनिहे। तति यथ हालॖतस

मंज़ तॅम्य कूर वुछ, तमि सॗत्य वोत तस ज़्यादय तकलीफ।

यि ओस ड्यसम्बरुक र्यथ। शीनॖ छ़ठ ऑस। फूलाजी ऑस

नलकॖ तलॖ बालटीनॖ बालटीनॖ पोन्य अनान तॖ सॆमंज़

आंगनॖस बिहिथ कुनी जॅ़न्य पॅहरॉच़ मंज़ पलव छलान। कनि

ह ॖं ज़ि च़्वलि प्यठ ओस ॲकिस वुह किलो पी मार्क टीनस

मंज़ पोन्य वुशनावुन। च़्वलि मंज़ आसॖ अडॖ ह्वछि हतबॖ
तिल्यमॖ जोराह, यथ स्व फ्वख फ्वख ऑस दिवान। ब्रोंठॖ

कनि ओसुस पलव अम्बार, यथ मंज़ लेफि वोरि तॖ मटरस

वोरि ति आसॖ। कोरि ह ॖंज़ हालत वुछिथ आव टाठाजियस

वदुन। यिथॖ तिथॖ कॊर तॅम्य पनुन पान कोबू तॖ वॊनुन कोरि

पननॖि तोर यिनुक मक्सद। कोरि कॅर छ़्वप।ॖ वनिहे ति

क्याह? तसंुद मालु्यन गछु़न या न गछु़न ओस सिर्फ तसंॖज़ि

हशि तान्य। टाठाजियस छ़्यॊन जिगर।

टाठाजी च़ाव अंदर। सॉरी ऑस्य कांगरॖाह तॅपिथ

बिहिथ। टाठाजियन कॊर सारिनयॖ नमस्कार तॖ वॊनुन कोरि

ह ॖं ज़ि हशि कुन, "फूलॖन्य मॉज माहरा छि सख ब्यमार।

अगर तुहंुद इजाज़थ आसि, बॖ निमहॅॖन कूर द्वन च़्वन द्वहन

गर।ॖ" टाठाजियस ऑस व्वमेद ज़ि यिम त्रावन नॖ तस सॅहल

सॅहल कॆं ह, तिक्याज़ि अति कुस करि मॊजू़र ॖकॉम! मगर सु

प्यव अस्मानॖ यॆलि तस फूलाजी ह ॖं ज़ि हशि जवाब दु्यत,

"त्वहि माहरा कॊरुवॖ जान, तॊह्य आयिवॖ पानय। नीतोन

दयि संॖदि पासॖ तॖ थॅव्यतोन व्वन्य गरी।" ज़नानि ह ॖं ज़ि कथि

सॗत्य व्वजॖ़ल्यव फूलाजीनिस हॆहरस बुथ। बडॖ मुशकिली

सान कॅर तॅम्य ह्यमथ तॖ ज़नानि ह ॖं दिस कलामस कॅरनॖ

कॅरिन्य, "न माहरा, ॲम्यसंुद मतलब छु ज़ि नीतोन द्वन

च़्वन द्वहन। परवाय क्या छु? मॉज यॆलि ब्यमार छस तॖ
ॲस्य दपोसॖ न। ॲस्य ति छिनॖ माहरा ॲमिस वरॉय पर

छॆ़न्य गछ़ान।" मगर तसंॖद्यन लफ्ज़न ओस नॖ कांह माने।

शिबन जी ओस छ़्वपॖ दम कॅरिथ, ज़न नॖ जू़नॖ मॉज जू़न

ज़ानिहे। तसंॖज़ि माजि गव रनॗ्य संुद मंजॖ़ व्वथुन सख

बरतबाह। संूचुन ज़ि न्वश ति गछ़ि नॖ यॆति दफाह कॆं ह, व्वन्य

कथ छु बॅल्य पनुनुय यज़थ रावरॖावुन। तमि दु्यत पनुन

फॉसलॖ, "द्वहस खंडस अगर गछु़न छुस तॖ गॅछ़िन मगर

पगाह गछ़ि वापस यिन्य। बुथि छि हेरत तॖ यॆति छि कॉम

वारयाह।" यि वॅनिथ कॅर तमि रनॗिस कुन दोलॖ नज़र ज़ि मॆ

पृछ़नॖ वरॉय कुस गोख च़ॖ च़्वन द्वहन इजाज़थ दिनॖ वोल।

टाठाजियन हॆच नॖ कूर तोति पानस सॗत्य निथ। तमि छॅल्य

शाम ताम ग्वडॖ सॉरी पलव तॖ अद ॖ द्रायि मालु्यन।

लीलावॅती ऑस ॲकिसॖय कथि मंज़ न्वशि सॗत्य

बराबॅदी। हशि ह ॖं दिस प्रथ फाकस प्यठ ऑस स्व चोकस

लिवान डुवान तॖ सॉरी बानॖ मांजान। पतॖ ऑस स्व दॅय द्वहस

तस फाकॖ चाय, गारि पूर्य, तॅलिथ ओलव बेत्री ख्यावान तॖ
तसंुद प्रथ कांह हॊकुम पूर ॖ करान। मजाल छा ज़ि कांह

लागिहे छॆ़ट्य अथॖ ओर ॖ योर। फाकुक द्वह ऑस नॖ
लीलावॅती तसंॖदि अथॖ वरॉय कॉंसि ह ॖं दि अथॖ ख्यवान,

तिक्याज़ि स्वय यॉच़ ऑसॖस शू्रच़ि श्रानि चीज़ ब्रोंठ कुन

वातनॖावान।

फूलाजी बनेयि ॲकिस कोरि ह ॖंज़ मॉज ति मगर तसंॖज़

वुकथ रूज़ गरस मंज़ तिछॖ़य यिछ़ अमि ब्रोंठ ऑस। अख्तुय

ह्यॊतुन व्वन्य शिबन जी तस प्यठ ज़्यादय वोलुन। तस ऑस

नॖ पानस ज़नानि सॗत्य दुश्मनी कॆं ह मगर माजि ह ॖं दि कु्रतॖ
कु्रतॖ सॗत्य ह्यॊतुन सु ति वार ॖ वार ॖ द्यमॉगी गछु़न। ॲथ्य

आसॖनाहस मंज़ गुज़र्यव फूलाजी हंुद मोल टाठाजी। तस

गॅयि बे्रन हैमरेॖज। फूलाजी रूद हमेशि खॉतर ॖ यि दोद

ललॖवुन ज़ि ऑखॖरी दमस ताम रूद टाठाजी सिर्फ तॅस्य

मुतलिक सोंचान तॖ रिवान।

अजय जी ओस बैंकस मंज़ नोकरी करान। तसंुद

खांदर छ़ांडनॖ खॉतर ॖ पॆयि नॖ तसंॖद्यन गरिक्यन कांह दोड दूप

करनॖ्य। तॅम्य कॊर बैंकॖची ॲकिस कोरि सॖत्य खांदर। कोरि

वॉल्य ऑस्य जान मालदार। ह्यॊत द्यॊत कॊर तिमव

लीलावॅती ह ॖं दि गव।ॖ सतरॖाथ कॅरिथ यॆलि महारॆन्य तॖ
महाराजॖ़ वापस आयि, तिमन ऑस नपॖ नपॖ करवनॖ्य मोटर

कार सॗत्य। लीलावॅती खॅच़ महारॆनि ह ॖं ज़ि शक्लि खॊतॖ मोटर

कारि ह ॖंज़ शक्ल ज़्याद ॖ पसंद।

अजय जी संॖज़ि ज़नानि ओस नाव डाली। ग्वडनॖिकि

द्वह ॖ प्यठय गॅयि लीलावॅती तसंॖज़ सख माय। हति हति लटि

ऑस स्व तस बलायि तॖ रतछॆॖपि लगान। तॅम्यसंॖदिस वख्तस

प्यठ दफ्तर वातनचॖ फिकिर ऑस नॖ तस तीच़, यीच़

लीलावॅती ऑस। फूलाजी ऑस तमि कॅच़ि लटि कलस

सॉड्य न थवनॖस प्यठ ब्यवॉरी कॅरमच़ॖ, मगर डाली ह ॖं दिस

टी शर्ट तॖ जीन्ज़ लागनॖस प्यठ ओस नॖ तस कांह ऒजु़र।

स्व ऑस प्रथ कॉंसि निश डाली ह ॖंद्य तॉरीफ करान। युतुय

योत न,ॖ डाली ह ॖं दिस मॉलिस माजि ह ॖंद्य तॉरीफ करान

करान ति ऑस नॖ स्व थकान। यॆलि लीलावॅती ग्वडनिचि

लटि कारि मंज़ चकॖरस द्रायि, तमि थॊव न्यसॖब कलॖ दारि

किन्य कॅडिथ, युथ ज़न लूख तस वुछॖहन। वति युस युस

ज़ॉन्य वुछुन, तस कॊरुन योरय आलव कॅरिथ नमस्कार।

द्वन द्वहन मंज़ लॅज सॉरिसॖय मॅहलस पताह ज़ि लीलावॅती

छि कार वॉच़मच़ॖ।

अमि पतॖ गव फूलाजी वारय र्वतबॖ कम। हश ऑस प्रथ

कांह मशवर ॖ डाली सॗती करान। कसंॖदिस वॅहरवॖॉदिस प्यठ

कुस छु बुलावुन, वीना जी कर छि यिनॖ खॉतर ॖ शॆछ

सोजॖ़न्य, बॅडिस द्वहस प्यठ क्या क्या सिन्य छि रननॖ्य, यि

सोरुय ओस व्वन्य डाली ह ॖं दि मशवर ॖ सॗती सपदान।

ल्वकॖट्य बॅड्य ऑस्य व्वन्य तॅस्य ल्वलॖमतलॖाय करान।

फूलाजी ऑस मॊजॖ़रॆनि ह ॖंद्य पॉठ्य जखान तॖ सारिनयॖ ब्रोंठ

कुन वातनॖावान।

अजय जी संॖदिस खांदरॖस गव पूर ॖ अख वॅरी ज़ि कॅशीरि

ह ॖंद्य हालात गॅयि खराब। बट ॖ चॅ़ल्य कॅशीर त्रॉविथ। यस

यॆत्यथ जाय मीज, सु तॊतथ वोत। लीलावॅती ह ॖंद्य ति चॅ़ल्य

राथक्युत, अद ॖ नेरान नेरान यथ यथ चीज़स थफ आयख,

सु तुलुख। लीलावॅती तुल पनुन ट्र ंक ग्वड।ॖ फूलाजी लजेयि

बानॖ सॊम्बरॖावनि ज़ि टेक्सी वॉल्य लोग क्रकॖ नाद। सु ओस

गाश फ्वलनॖ ब्रोंठुय यछ़ान बानहॖालि नेरुन। यिथॖ तिथॖ बॅर्य

तमि कॆं ह ज़रूरी बानॖ बॊहरि मंज़। शिबन जियिन्य जॖ़ सूठ तॖ
टाठाजियुन फोटुव त्रोवुन ॲकिस जोलॖनस मंज़ तॖ जोलनॖ
त्रोवुन नॉल्य। नेरान नेरान दिच़ तमि कोरि ह ॖंज़न किताबन

ति थफ। शिबन जियन तुजि कॆं ह कमलॖ तॖ च़ादर ॖ सॗत्य,

खबर छा, वति प्यठ मा पॆयि शं्वगुन। तसंुद तॖ फूलाजी हंुद

सोरुय सामानॖ रूद ॲत्य। टेक्सी वॉल्य बॊर ऒड सामानॖ
छतस तॖ ऒड डिकी मंज़। शिबन जी, तसंुद मोल, फूलाजी

तॖ निच बीठ्य टेक्सी अंदर। अजय जियन बॊर पनुन तॖ
डाली हंुद कॗमती सामानॖ पननॖि कारि मंज़। डाली ऑस

ज़्याद ॖ पहन तिमन दोत्यन तॖ पश्मीनॖ शालन ह ॖंज़ फिकिर

यिम तमि माल्यनि ऑस्य ॲन्यमतॖ्य। लीलावॅती ति त्रावनॖोव

पनुन ट्र ंक ॲथ्य कारि मंज़ तॖ बीठ ब्रोंठकॖनि।

जॊम वॉतिथ रॅट तिमव किरायि प्यठ जाय। शिबन

जियस ओस जॆमि ति दफ्तर तॖ तस थॅवखॖ तॅत्य डू्यटी।

अजय जियस तॖ डाली प्यव प्रारुन तिक्याज़ि बैंकॖ वॉल्य

ऑस्य हॆरिम्यन आर्डॖरन प्रारान। गरस मंज़ रूद माहोल

त्युथुय युथ कॅशीरि ओस।

द्वयि रॆत्य पतय कॅरखॖ अजय जियस तॖ डाली पोस्टिग।

तिम सूज़िख दिलि। गरस गॅयि छलॖ। लीलावॅती गॅयि तिमन

सॗत्य। तसंॖद्य रनॗ्य मोन नॖ दिलि गछु़न तॖ सु रूद शिबन

जियस सॗती।

लीलावॅती ह ॖं दि गछ़नॖ पतॖ आव गरस मंज़ स्कून।

यॊदवॖय शिबन जियुन त्र्वशर च़ॊल नॖ कॆं ह, मगर हालात

गॅयि वारियाह ठीख। तसंुद मोल ओस ज़नानि ह ॖं दिस दूर

रोजॖ़नसॖय ख्वश। दपान ओस, बलायि छॖ़नुस, तोति छु

इनसान सॆदि बुथि बतॖ म्यॊंड ख्यवान।

अजय जियस तॖ डाली म्यूल रोज़नॖ खॉतर ॖ बैं कुक

मकान।ॖ लीलावॅती थॊवुख अलग कमर।ॖ खुलॖ डुलॖ जायाह

ऑस। ख्यॊन चॊन ति ओस मेज़न कुर्सियन प्यठयॖ।

च़्ववापॉर्य ओस नॊवुय माहोल। लीलावॅती ऑस बडॖ ख्वश।

अति ओसुस नॖ नॆंदरि व्वथवुॖनुय प्यवान फूलाजी हंुद मनहूस

बुथ वुछुन। मगर चंूकि द्वहस ओसुस प्यवान कुनी ज़नि

गरस मंज़ रोजु़न, अमि किन्य ऑसॖस कुनि कुनि प्यवान

फूलाजी याद। ऑखॖर छ़्वपॖ दम कॅरिथयॖ कॗतिस कालस

बिहि इनसान? ब्यवॉरी रटनॖस गछ़ि ना कांह ब्रोंठॖ कनि

आसुन!

द्वह बदलान लॅज नॖ ज़्याद ॖ तॉर कॆं ह। दिलि वॉतिथयॖ

करनोव डाली मस्तस कट। फॉशन करनॖस मंज़ ति रूज़ नॖ
स्व पथ कॆं ह। द्वशवॖय बॉच़ ऑस्य कारि मंज़ दफ्तर गछ़ान।

शामस शामस ति ऑस्य कारि मंजॖ़य चकॖरस नेरान तॖ बाजे़

ख्यथ चथ वापस यिवान। लीलावॅती रूद दिलि वॉतिथ कारि

खसनुक अरमानयॖ। मगर पननॖिस पानस दु्यतुन तसलाह।

संूचुन, बलायि अनुस, यॆति कस छुम हावुन? डाली ह ॖंद्य

मालिन्य ति ऑस्य दिलिय आमतॖ्य। अमि किन्य ऑस स्व

प्रथ आथवारि रून ह्यथ मालु्यन गछ़ान तॖ द्वह गुज़ॉरिथ

वापस यिवान। लीलावॅती ओस प्यवान अमि द्वह ति कुनी

ज़नि रोजु़न। फाकुक द्वह ओस तस गछ़ान क्वते काव।

डाली ह ॖं दिस चोकस मंज़ ओस ग्वडॖ प्यठय अडॖ शू्रच़

गछ़ान। मगर यॆलि डाली तोर ह्यॊत बूठ तॖ चपनॖ्य लॉगिथयॖ

अचु़न, गरस मंज़ वॊथ फसाद। शामस यॆलि माजि नॆचिविस

यि कथ वॅन्य, तॅम्य वॊनुस, "हतय प्रोन वख्त म्वकॖल्योव।

अज़ छा इनसानस यीच़ ह्यकथ तॖ यीच़ फुरसथ? बॆयि रनुन

प्यवुन छु प्यठॖ कनि, ब्वनॖ कनि क्या छु?" नॆचिव्य संॖज़

कथ बूज़िथ गॅयि लीलावॅती रूज़िथ। तस ऑस व्वमेद ज़ि सु

समजॖावि ज़नानि तॖ स्व करि दुबार ॖ चोकस मंज़ बूठ चपनॖ्य

च़ानुन बंद। मगर ति सपद्यव नॖ कॆं ह। अखतुय ह्यॊत व्वन्य

अजय जियन ति तोर बूठ ह्यथ अचु़न। आम द्वहन कॊर

लीलावॅती यिथॖ तिथॖ ख्यॊन चॊन बरदाश, मगर फाकुक द्वह

ओस तस पॆठ्य प्यवान। अमि द्वह ऑस स्व ओम द्वद

च्यथयॖ योत गुज़ार ॖकरान।

❄❄❄

डाली गव हशि हंुद गरस मंज़ रोजु़न स्यठाह मुश्किल।

तिमन गॅयि दिलि आमतॖिस च़ोर र्यथ तॖ यीतिस कालस

हॆक्य नॖ तिम कुन ति द्वन च़्वन द्वहन प्यठ सॉलस गॅछ़िथ।

डाली ओस सख शोख उदयपोर, शिमला, ग्वालियार बेत्री

जायन चक्रस गछॖ़नुक, मगर गछॖ़नस कति ओसुस वार?

हश ऑसॖस ना गरस मंज़! दफ्तर वाल्यव कॊर अकि लटि

प्रोग्राम जयपोर गछॖ़नुक, मगर डाली हॆच नॖ हशि ह ॖंद्य किन्य

गॅछ़िथ। हालांकि अजय जियन वॊनुनस ज़ि स्व ति निमोन,

ॲकिस नफर ॖ संॖद्य पॉंसॖ दिमव अलाव,ॖ मगर डाली आयि नॖ
बराबॅदी। दॊपुनस, तमि खॊतॖ छु न गछॖ़नुय जान। अजय

जियस ओस माजि ह ॖं दि ज़र ॖ ज़र ॖ गछ़ान, मगर डाली निश

ओसुस नॖ कॆं ह चलान। चलिहॆस ति किथॖ कॅन्य? नवि गरुक

अख अख चीज़ ओस ना डाली ह ॖंद्य मॉल्य सूज़मुत!

वार ॖ वार ॖ ह्यॊतुन हशि तॖ न्वशि दूर्यर बडुन। कथि कथि

प्यठ ह्यॊत डाली तस सॗत्य वाद करुन। हशि हंुद अख

लफ्ज़ वनुन ति ओस नॖ तस बरदाश गछ़ान। अजय जी

ओस स्वद ॖ राम हू्य वुछान तॖ ज़नानि ख्वश थवनॖ खॉतर ॖ

माजिय तखसीर खारान।

अकि द्वह आयि अजय जी तॖ डाली वारयाह च़ीर्य गर।ॖ

कति ताम ऑसॖख पार्टी। मॉज ऑस तीतिस कालस

फाकय। चोकस अच़नॖस मा ओस तस इजाज़थ? गर ॖ

वॉतिथ यॆलि डाली तस बतॖ शूर, सु ओस यख गोमुत। हशि

वॊनुनस, "यथ करख नय सिनिस वुशनेर, बलायि लगय।

तुरुन नय छुम नॖ यिवान ख्यन।ॖ" डाली वॅछॖ़स वापस,

"सिन्य पींति खॉतर ॖ कति ज़ालॖ बॖ व्वन्य गैस। गैस ति छु

द्रॊग्योमुत।" लीलावॅती दॊद जिगर। तमि ठोस दज़न दादि

बतॖ थाल पथर तॖ कॊरुन नॆचिविस आलव। डाली गव नॖ यि

बरदाश ज़ि मॉज करि नॆचिविस निश तसंॖज़ बरखलॉफी।

अजय जी आव। डाली दु्यत तस पथ कुन दकॖ तॖ वॊनुन

हशि, "नॆचिविस क्या छु वनुन? मॆ सॗत्य कॅरिव कथ। बॖ
छस नॖ फूलॖ, तॊह्य फुटरॉविव मॆ डून्य कलस प्यठ।"

लीलावॅती गव हॆरिम शाह ह्यॊर कुन तॖ बॅनिम शाह ब्वन

कुन।

जॆमि प्यठॖ ओस मॅंज़्य मॅंज़्य शिबन जी माजि सॗत्य

फोनस प्यठ कथ करान। फूलाजी ति ऑसॖस शॆछ खबर

पृछ़ान, मगर लीलावॅती ऑस नॖ तस सॗत्य ज़्याद ॖ कथॖ
करान। ग्वडॖ ग्वडॖ ऑसॖस तसंॖज़ नफरत तॖ तमी ऑसॖस तस

सॗत्य कथ करनॖ्य खरान। पतॖ ऑसॖस नॖ यि ज़ॉनिथ मेठान

ज़ि यिनॖ ॲमिस दिलि हंुद हाल पताह लग्यम? शिबन

जियन ऑस ॲकिस बॆयिस निश यि कथ बूज़मच़ॖ। मगर

तॅम्य कॅर नॖ अथ मुतलिक गरस मंज़ कांह कथ ज़ि फूलाजी

मा लगि पताह। सु ओस सोंचान ज़ि अमि सॗत्य लगि बॅल्य

तस हॅर। तॅम्य वॊन बॉयिस टेलेफोनस प्यठ ज़ि मॉज

सोज़तन, असि छु लोल आमुत। बॉय वॊनुनस, हेरच़ प्यठ

तरव सॉरी। हेरच़ ऑस्य वुनि तॆ्र र्यथ।

मगर हेरच़ ताम प्यव नॖ प्रारुन कॆं ह। अकि द्वह आयि

डाली माल्यनि प्यठॖ फीरिथ तॖ सॗत्य ऒनुन सफेद होनि

बच।ॖ युथुय डाली मोटरॖुक दरवाजॖ़ मच़ॖरोव, होनि बचन त्रॉव

व्वठ तॖ च़ाव दोरान दोरान कुठिस मंज़। लीलावॅती चॅ़ज क्रख

नीरिथ "हयो हून हा च़ाव।" डाली तुल हून ख्वनि मंज़ तॖ
ह्यॊतनॖस फश फश दु्यन। लीलावॅती गव ॲछन अनिगॊट।

दॊपुनस, "क्वसॖ बी त्रठ? यि हून कति बी ऒनुथन?"

डाली दु्यत पानस यल तॖ वॊनुनस, "यि गव नॖ हून, यि छु

शॊगलू। म्यानि माल्यनि ऑस्य बंू्रदी ज़ामतॖ्य जॖ़ बच।ॖ

पापाहन दु्यत अख मॆ।" यि वॅनिथ त्रोव तमि शॊगलू पथर तॖ

च़ायि चोकस मंज़। शॊगलू ति च़ाव तस पतॖ पतॖ चोकस।

शामस यॆलि बतॖ ख्यनुक वख वोत, शॊगलू ब्यूठ लीलावॅती

निश तॖ लोगुनस ख्वरन चोंठ । लीलावॅती गॅयि दनॖन तॖ
चॅ़जिस क्रख नीरिथ। तमि त्रोव बतॖ ॲती। ऒश वॊथुस

दारि। रॉत्य रातस रूज़ तस यड ब्वछि सॗत्य वोरान।

❄❄❄

फूलाजी कॅर दरवाज़स चुठकॖ्य तॖ ह्यॊतुन वथरॖुन

त्रावुन। तसंुद हु्यहुर ओस दवाह ख्यथ शॊंगमुॖत। शिबन जी

ओस निचि हंुद किताबॖ बैग बंद करान। "कम किताबॖ छा

यिमन बिचार्यन ति", तॅम्य वॊन ज़नानि कुन। तमि ह्यॊत

क्याहताम वननुॖय ज़ि दरवाज़स गव ठुक ठुक। "अमा यि

कुस सना यूत च़ीर्य? ठॅहॅर, बॖ मच़ॖरावॖ दरवाजॖ़ पानय।" यि

वॅनिथ वॊथ शिबन जी थॊद तॖ मच़ॖरोवुन दरवाजॖ़। लीलावॅती

ऑस नॆबर ॖ कनि पथर बिहिथ। शिबन जियन वुछ मॉज तॖ
रॅटनॖ नालॖमति। ॲंदर ॖ द्रायि सॉरी। लीलावॅती ऑस कुनी

जॅ़न्य। शिबन जियन पृछु़स, "च़ॖ कस सॗत्य आयख तॖ यूत

च़ीर्य कति?" लीलावॅती फोर्यव नॖ जवाबयॖ। तमि त्रॉव अख

बिचॉर्य नज़र फूलाजी कुन तॖ रॅटनॖ स्व नालॖमति। फूलाजी

वुछ, स्व ऑस वदान। तमि पृछु़नस, "क्या दॅलील? वदान

क्याज़ि छिव?ॖ रच़ॖर छा?" सॉरी ऑस्य हयबंुग।ॖ खबर

अजय जी तॖ डाली छा वारय? शिबन जीनिस मॉलिस ऑस

नॖ कथयॖ फोरान। मुश्किली सान कॅर तॅम्य ह्यमथ तॖ
पृछु़नस, "वनान क्याज़ि छख नॖ कॆं ह? रच़ॖर छा? च़ॖ क्याज़ि

छख कुनी जॅ़न्य?" लीलावॅती त्रोव व्वश। दॊपुनख, "सॉरी

छि वारय। ग्वडॖ ख्यमॖ बॖ बत,ॖ अद ॖ गॅयि बाकय दॅलील।

तीतिस कालस वॅन्यतव अजय जियस फोन कॅरिथ ज़ि बॖ
वॉच़सॖ गर।ॖ"

हुपॉर्य यॆलि अजय जी सुबहॖस नॆंदरि वॊथ, सु गव

माजि नज़र दिनि। तस ऑस वॉलिज छ़्यनान ज़ि मॉज

शॊंज रातस फाकय। माजि ह ॖं दिस कुठिस निश वोत तॖ अति

वुछुन दरवाजॖ़ यलय। मगर मॉज ऑस नॖ ॲंदर।ॖ श्रानॖ
कुठिस मंज़ ति ऑस नॖ कॆं ह। डाली पृछु़न, तस ति ऑस नॖ
कॆं ह पताह। द्वशवॖय बॉच़ गॅयि परेशान। मॉज ऑस नॖ ज़ांह

बाज़र ताम ति कुनी जॅ़न्य द्रामच़ॖ। गॅयि हय तॖ गॅयि कॊत?

हमसायि गरन दिच़खॖ नज़र मगर किहिन्य पताह लॅज न।ॖ

परेशान हाल रूद्य तिम दॅय द्वहस फाकय तॖ फुकरय तस

छ़ांडान। रॉच़ ह ॖं ज़ि दहि बजि आव जॆमि प्यठॖ शिबन जियुन

फोन, मॉज ऑस जॊम वॉच़मच़ॖ।

❄❄❄

सारिनयॖ मॅठ नॆंदरॖ। फूलाजी रॊन जल जल हशि क्युत

बत।ॖ स्युन ओस मूजूद। अलॖ हचि तॖ टमाटर ऑस्य तस

सख पसंद। यॆलि फूलाजी बतॖ थाल तस ब्रोंठॖ कनि थॊव,

तमि दिच़ तथ तिथॖ पॉठ्य थफ ज़न नॖ वुमरि ओसुन बतय

वुछमुत।

बतॖ ख्यथ कॊर लीलावॅती ति सोरुय बयान यि तस

गुदर्यो मुत ओस। सॉरी गॅयि दम फुट्य। फूलाजी आव वदुन।

तमि पृछु़स, "पत,ॖ योर किथकॅॖन्य वॉतिवॖ कुनी जॅ़न्य?"

हशि दॊपुनस, "राथ क्युतुय संूच मॆ ज़ि बॖ गछॖ़ जॊम वापस।

मॆ कॅड्य ल्वति ल्वति ट्र ं कॖ मंजॖ़ पॉंसॖ तॖ थॅविम चंदस।

सुबहॉय पांच़ि बजि द्रायस बॖ चू़रि चू़रि। बस अडॖ ओस

नॅज़दीखॖय। मॆ रॊट सडकि प्यठ रिक्शा तॖ वॉच़सॖ अडस

मंज़। मॆ संूच, मर ॖ या रोजॖ़, मगर बॖ रोजॖ़ नॖ व्वन्य यॆति। अति

छ़ॉंडमॖ जॆमिच बस तॖ बीठसॖ। बसि मंज़ ओस मॆ सॗती अख

बट ॖ बिहिथ। यॆलि ॲस्य जॊम अडस प्यठ वॉत्य, तस ओस

नॆचुव कार ह्यथ प्रारान। तॅमी त्रॉवसॖ नॆबर ॖकनि।" यि बूज़िथ

गॅयि सॉरी हॉरान तॖ बगवानस कुन कॊरुख शुक्र ज़ि स्व

वॉच़ सॆदि बुथि गर।ॖ लीलावॅती कॅर न्वशि ह ॖं दिस अथस थफ

तॖ वॊनुनस, "मॆ छुनॖ व्वन्य किहिन्य बकार, मॆ छख च़ॖ
बकार।"

❄❄❄

फूलाजी कॊर मॉल्य संॖदिस फोटुवस म्वन्य तॖ थॊवुन

ताखॖचस प्यठ। वापस फीर तॖ हश वुछिन पतॖ कनि। स्व ति

ऑस टाठाजियस मुदय गंडिथ वुछान। हशि वॊनुनस,

"कूर्य, मॆ बख्शज़ि।" फूलाजी लॉग्य हशि ह ॖंद्यन ख्वरन अथॖ
तॖ वॊनुनस, "तॊह्य क्या छिवॖ यि वनान? तॊह्य छिवॖ मॆ

माजि बराबर।" लीलावॅती रॅट न्वश नालॖमति तॖ वदान

वदान वॊनुनस, "रतॖ छॆपि लगय। यिनॖ मॆ ज़ांह पानस निशि

दूर करख।"

❄❄❄

